
		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে
মানক ইয়াৰ উচিত প্ৰতিফল দিব পাৰ৷ আজি যেন মানৰ
হাতৰ পৰা অসমৰ সিংহাসন কাঢ়ি লওৱ৷ আজি যেন আহোমৰ 
নাম ৰয়৷” চাৰুৱে ক’লে—“স্বৰ্গদেৱ৷ আজিৰ যুঁজত মৰিমেই
বা মাৰিমেই৷ হয় আজিয়েই আমাৰ ৰাজ্য ওলটাই কাঢ়ি লম, 
নহয় আজিৰ পৰাই আমাৰ আহোমৰ নাম নুমাওক,” এই দৰে
কই তেৱোঁ ফৈদৰ ভিতৰলৈ আহিল৷ ইয়াৰ পিছতেই
অহোমহঁতে ধনঞ্জয় ঢোল কোবাবলৈ ধৰিলে৷ এইদৰে ধনঞ্জয় 
ঢোল কোবোৱা হ’লত ৰজাৰ ওচৰৰ পৰা এজন বিখ্যাত ভাৱৰীয়া
উঠি গৈ আহোম আৰু অসমীয়া সৈন্যক উছাহ দি গালে—


(১)


উঠা বীৰ সৱ উঠা কাচি পাৰি৷ 

সমুখ ৰণত হোৱা শাৰী শাৰী॥

লোৱা অস্ত্ৰ তুলি যাৰ ভাগে যেনে৷ 

বধাহে মানক আজিৰ ৰণে॥






(২)


তোমাৰ দেশক নিলে মানে কাঢ়ি৷ 

তোমাৰ ভেটিত গজালে দুবৰি॥

তোমাৰ ৰজাক পেলালে খেদি৷ 

লাগেনে আৰু বিলাই বিপতি?

		 এই পৃষ্ঠাটো শেষবাৰৰ কাৰণে ৫ এপ্ৰিল ২০১৯ তাৰিখে ২০:০৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

